
ᐃᖃᓗᓐᓂ ᐃᒥᕐᒨᖅᑐᒥ ᐆᒻᒪᖅᑯᑎᖃᕐᓂᕐᒧᑦ ᐱᓕᕆᐊᖅ 

ᖃᓄᐃᓕᖓᓂᕆᒐᔭᖅᑕᖓ ᑎᑎᕋᐅᔭᖅᓯᒪᓂᖅ ᐊᕙᑎᒥᓪᓗ ᖃᐅᔨᓴᕐᓂᖅ – 2013 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᒋᐊᖅᐸᓪᓕᐊᓇᓱᐊᕐᒪᑕ ᐊᔪᕐᓇᕋᔭᓐᖏᒻᒪᖔᖅ ᖃᐅᔨᓇᓱᒃᑐᑎᒃ ᐊᒻᒪ ᐊᕙᑎᒥᒃ 

ᕿᒥᕐᕈᕙᓪᓕᐊᓂᕐᒧᑦ ᐃᒥᕐᒨᖅᑐᒥ ᐆᒻᒪᖅᑯᑎᓕᖃᕈᓐᓇᕐᓂᕐᒧᑦ ᐱᓕᕆᐊᒧᑦ. 

ᐱᓕᕆᐊᖑᔪᖅ ᑕᑯᓐᓈᖅᓯᒪᒻᒪᑦ ᒪᕐᕉᓐᓂᒃ ᐃᒥᕐᒨᖅᑐᒥ ᐆᒪᖅᑯᑎᖃᕐᕕᐅᑐᐃᓐᓇᕆᐊᖃᖅᑑᓐᓂ:  ᑑᕐᖓᖅᑕᓕᒻᒥ, ᐊᒻᒪ 

ᕿᑭᕐᕆᔮᕐᕕᒻᒥ. ᑖᒃᑯᐊ ᓱᑯᑦᑎᐊᓃᓐᓂᖏᑦ ᑕᑯᓐᓇᕐᓗᒍ ᐃᖃᓗᐃᑦ ᓇᓗᓇᐃᖅᑕᐅᓯᒪᔪᒃ ᑕᑯᔭᒃᓴᐅᑎᑕᐅᔪᒥᒃ 1−ᒥ.  

ᖁᓪᓕᒃᑯᑦ ᐸᕐᓇᑦᑐᑦ ᖃᓄᖅ ᓴᓇᒪᓂᕆᒐᔭᖅᑕᖓᓄᑦ  ᖃᐅᔨᓴᕐᓂᕐᒧᑦ ᐊᒻᒪ ᐃᓚᒋᐊᕈᑕᐅᔪᑦ ᖃᐅᔨᓴᖅᑕᐅᓪᓗᐊᑕᕋᔭᖅᑐᑦ 

ᑖᒃᑯᓇᓂ ᒪᕐᕉᓐᓂ ᐃᓱᒪᒋᔭᐅᓯᒪᔫᓐᓂᒃ ᐊᒻᒪ ᐅᐊᔭᖃᕐᕕᒋᒐᔭᖅᑕᖓ ᐃᖃᓗᓐᓄᑦ 2013−ᒥ. ᑖᒃᑯᐊ ᐱᓕᕆᐊᖑᔪᑦ 

ᑲᔪᓯᑎᑕᐅᑐᐃᓐᓇᕆᐊᖃᖅᑐᑦ 2014−ᒧᑦ. 

ᐊᕙᑎᒧᑦ ᖃᐅᔨᓴᕐᓂᐅᓪᓗᐊᑕᕋᔭᖅᑐᑦ ᐃᒪᐃᑦᑑᓂᐊᖅᑐᒋᔭᐅᔪᑦ: 

 ᐃᔾᔪᖓᓂ ᓄᓇᖓᓂ ᖃᐅᔨᓴᕐᓂᖅ 

 ᓄᓇᖓᓂ ᐆᒪᔪᕐᓂ ᖃᐅᔨᓴᕐᓂᖅ 

 ᐃᒪᖓᓂ ᖃᐅᔨᓴᕐᓂᖅ 

 ᐃᒥᐅᑦ ᑲᑭᐊᓐᓂᖓ ᐊᒻᒪ ᑭᖑᓈᒃᑯᑦ ᐱᐅᓂᖏᓐᓄᑦ ᖃᐅᔨᓴᕐᓂᖅ 

 ᐃᖃᓗᓐᓄᑦ/ᓇᔪᖅᐸᑦᑕᖏᓐᓄᓪᓗ ᖃᐅᔨᓴᕐᓂᖅ 

ᐊᒻᒪ ᓱᓕ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑕᐅᕗᓐᖓᖃᑦᑕᑐᐃᓐᓇᕆᐊᖃᖅᑐᑦ ᐱᖃᑎᒋᓗᒋᑦ ᐊᔾᔨᒌᓐᖏᑦᑐᑦ ᒐᕙᒪᐅᔪᑦ ᐊᒻᒪ 

ᓄᓇᓕᓐᓂ ᑭᒡᒐᑐᖅᑎᐅᔪᑦ. 

ᓴᓇᒪᓂᐊᕐᓂᖓᓄᑦ ᖃᐅᔨᓴᕐᓂᖅᑕᖃᕆᐊᖃᕐᒪᑦ, ᐱᖃᓯᐅᑎᓪᓗᒋᑦ ᓄᓇᖓᓂᒃ ᐃᑰᑕᕐᓂᕐᒧᑦ, ᖃᓄᐃᑦᑑᓂᖓᓂᒃ ᐊᒻᒪ ᖃᖓᑕ 

ᓄᓇᖓᑕ ᖃᓄᐃᑦᑐᓂᖓᓂᒃ ᐊᒻᒪ ᓄᓇᓐᖑᐊᓂᒃ. ᐃᑯᑖᕈᑎᒃᓴᒥᒃ ᓄᒃᑎᖅᑕᐅᔪᓐᓇᖅᑐᒥᒃ ᐱᑕᖃᓛᖅᑐᖅ ᖁᓛᒍᓕᐅᑉ 

ᖃᓂᒋᔭᖓᓂᒃ. ᒥᒃᓴᐅᓴᒃᑕᐅᔪᑦ 15-ᓂᑦ 20-ᓄᑦ ᐃᑰᑕᖅᑕᐅᒐᔭᖅᑐᑦ ᐱᔭᕇᔭᖅᑕᐅᓯᒪᓛᖅᑐᑦ ᑑᕐᖓᖅᑕᓕᒻᒥ, ᐊᒻᒪ 15-ᒥᑦ 

20−ᒧᑦ ᐃᑰᑕᕐᕕᐅᒐᔭᖅᑐᑦ ᐅᐸᓗᖓᐃᔭᖅᑕᐅᓛᕐᒥᔪᑦ ᕿᑭᕐᕆᔮᕐᕕᒻᒥ. ᑕᐃᒃᑯᐊ ᐃᑰᑕᕈᑕᐅᔪᑦ ᓄᒃᑎᖅᑕᐅᖃᑕᓛᖅᑐᑦ 

ᖁᓛᒍᓕᒃᑯᑦ. 

ᐃᑰᑕᕆᐊᓐᖓᓛᖅᑐᑦ ᐄᐳᕈᓪ 2013−ᒥ ᑕᐃᒃᓱᒪᓂᐅᓕᖅᑲᑦ ᑕᐅᕙᒃ ᕿᑭᕐᕆᔮᕐᕕᒻᒥ ᑕᑯᒃᓴᐅᖏᑦᑐᒥᒃ ᑰᒃᑲᔭᖅᑐᒥᒃ ᓄᓇᐅᑉ 

ᐃᑭᖓᒍᑦ ᓴᓇᔪᖃᕋᔭᕐᓗᓂ ᑕᕝᕗᖓ ᑕᓯᕐᒧᑦ. ᑕᕝᕙᓂ ᐄᐳᕈᓪᒥ ᐱᓕᕆᓕᖅᐸᑕ, ᐊᑯᓂᐅᓂᐊᖅᑐᒋᔭᐅᔪᖅ ᐅᓪᓗᓂᒃ 30−ᓂᒃ, 

ᑐᐊᕕᕐᓇᖅᑐᖃᓕᕐᓂᖅᐸᑦ ᐃᓪᓗᕋᓛᖑᒐᔭᖅᑐᓂᒃ ᓴᓇᔪᖃᕋᔭᖅᑐᖅ ᑕᕝᕙᓂ ᑑᕐᖓᖅᑕᓕᒻᒥ ᐊᒻᒪ ᕿᑭᕐᕆᔮᕐᕕᒻᒥ, ᑭᓯᐊᓂ 

ᐃᖅᑲᓇᐃᔭᖅᑐᑦ ᐃᖃᓗᓐᓄᑦ ᐅᑏᓐᓇᖃᑦᑕᕋᔭᖅᑐᑦ ᖃᐅᑕᒫᑦ. 

ᐊᑯᓂᐅᓂᖅᓴᒐᔭᖅᑐᖅ ᐱᓕᕆᐊᖑᒐᔭᖅᑐᖅ, ᐊᑯᓂᐅᓂᖃᕐᓗᓂᖃᐃ 3.5 ᑕᖅᑮᑦ (ᔫᓂᐅᑉ ᕿᑎᐊᓂᑦ ᓰᑎᒻᐱᕆ 

ᓄᖑᓕᕐᓂᖓᓄᒃ), ᑕᐃᒪᐃᑦᑕᕆᐊᖃᖅᐳᒃ ᑕᒪᒃᑮᓐᓂ ᓇᓗᓇᐃᖅᑕᐅᓯᒪᔫᓐᓂ. ᐃᑲᔪᖅᑐᓂᐊᕐᓗᒋᑦ ᑕᒪᒃᑮᒃ ᐊᕙᑎᒋᔭᖓ ᐊᒻᒪ 

ᓴᓇᒪᓂᕆᒐᔭᖅᑕᖓᓄᑦ ᖃᐅᔨᓴᕐᓂᖅ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑕᖅᑮᔪᒪᔪᑦ ᑐᐱᐅᔪᓂᒃ ᑕᕝᕙᓂ ᑑᕐᖓᖅᑕᓕᒻᒥ, ᐊᒻᒪ 

ᑐᐊᕕᕐᓇᖅᑐᖃᓕᕐᓂᖅᐸᑦ ᑐᐱᐅᔪᒥᒃ ᑕᕝᕙᓂ ᕿᑭᕐᕆᔮᕐᕕᒻᒥ, ᓯᕕᖓᔪᒦᑦᑐᑦ ᓄᓇᐅᔪᑦ ᖃᐅᔨᓴᖅᑕᐅᒻᒪᕆᒋᐊᖃᖅᐳᑦ ᑕᕝᕙᓂ 

ᑑᕐᖓᖅᑕᓕᒻᒥ ᑕᐃᓐᓇᓕ ᕿᑭᕐᕆᔮᕐᕕᒻᒥ ᐱᔭᕆᐊᑭᓐᓂᖅᓴᐅᓂᐊᖅᑎᓪᓗᒍ. ᑐᐱᕐᕕᐅᔪᖅ ᑕᒫᓂᒃᑲᔭᕐᒪᑦ ᒐᕙᒪᑐᖃᒃᑯᑦ 

ᓄᓇᖁᑎᖓᓂᒃ ᑰᒻᒥ, ᐊᒻᒪ ᐊᑕᐅᓯᖃᐃᑦ ᐊᑐᓂᑦ ᒪᕐᕉᓐᓂᒃ ᑐᐊᕕᕐᓇᖅᑐᖃᓕᕐᓂᖅᐸᑦ ᐅᐸᒃᑕᐅᔪᓐᓇᕋᔭᖅᑐᓂᒃ ᕿᑭᕐᕆᔮᕐᕕᒻᒥ 

ᑕᒫᓃᒃᑲᔭᖅᑐᓂ ᐃᓄᐃᑦ ᓄᓇᖁᑎᖓᓂᒃ. ᐃᑰᑕᖃᑦᑕᕐᓂᖅ ᐊᒻᒪ ᖁᓛᒍᓕᖃᓂᐊᖃᕐᓂᕐᓗ ᐅᖅᓱᐊᓗᓐᓂᒃ 

ᑐᖅᑯᐃᓯᒪᕕᐅᒋᐊᖃᕐᓂᐊᕐᒪᑕ ᐊᑐᓂᑦ ᑐᐱᕐᕕᐅᔫᓐᓂ. ᐅᖅᓱᐊᓗᖃᐅᑎᐅᔪᑦ ᖃᑦᑕᐅᔭᑦ ᖁᓛᒎᓕᒃᑯᑦ ᐅᓯᔭᐅᖃᑦᑕᓂᐊᖅᑐᑦ 



ᐃᖃᓗᓐᓂᒃ, ᓴᖅᑮᓗᑎᓪᓗ ᑐᖅᑯᐃᓯᒪᕕᒋᓂᐊᖅᑕᖏᓐᓂᒃᓗ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᓱᒪᓯᒪᒻᒥᔪᑦ ᐃᓗᐃᒃᑲᐅᔪᓂᒃ 

ᑕᐅᓄᓐᖓᐅᔾᔨᖃᑦᑕᓛᕆᐊᒃᓴᖅ ᖃᑦᑕᐅᔭᕐᓂᒃ ᐃᒪᐅᓕᖅᐸᑦ ᐅᓯᑲᖅᑕᐅᑎᒃᑯᑦ ᐅᒥᐊᒃᑯᓘᓐᓃᑦ. ᑕᐃᒃᑯᐊ ᑐᖅᑯᖅᑕᐅᓯᒪᓂᐊᖅᑐᑦ 

ᖃᑦᑕᐅᔭᐃᑦ ᐃᑦᑕᔾᔭᐃᒃᑯᑎᖃᕋᔭᖅᑐᑦ ᓄᓇᒧᑦ.  ᐃᓱᖅᑐᖅ ᐃᒥᖅ ᑯᕕᑎᑕᐅᒐᔭᖅᑐᖅ ᐋᖅᑭᒃᑕᐅᓯᒪᔪᒧᑦ ᐃᒋᑕᐅᔭᖅᑐᕋᒃᓴᐅᓗᓂ, 

ᐊᒻᒪ ᖁᕝᕕᖃᕐᕕᐅᔪᑦ ᐃᑭᑕᐅᔪᓐᓇᕋᔭᖅᑐᑎᒃ. ᒥᑭᑦᑐᖅ ᑕᕝᕙᓂ ᑐᐱᕐᕕᐅᔪᓂᒃ ᐃᑭᑦᑎᕕᐅᔪᖅ ᐱᑕᖃᓛᖅᑐᖅ ᐃᑭᑦᑐᓐᓇᖅᑐᓄᑦ 

ᐱᖃᓯᐅᑎᓪᓗᒋᑦ ᓂᕿᒥᓃᑦ, ᑕᒪᒃᑯᐊ ᐆᒪᔪᓄᑦ ᐅᐸᒃᑕᐅᓂᐅᓴᓂᐊᓐᖏᒻᒪᑕ. ᐊᒻᒪ ᓇᓄᕐᒧᑦ ᐅᐊᑦᑎᔨᐅᔪᒥᒃ 

ᐱᑕᖃᐃᓐᓇᕆᐊᖃᕐᓂᐊᖅᑐᖅ ᑖᒃᑯᓇᓂ ᑐᐱᕐᕕᐅᔫᓐᓂ ᐊᒻᒪ ᐃᑰᑕᕐᕕᐅᔪᓂ.  

ᑖᒃᑯᐊ ᐱᓕᕆᐊᖑᔪᑦ ᑲᔪᓯᑦᑎᐊᖁᓪᓗᒋᑦ, ᐅᑯᐊ ᐱᔪᓐᓇᐅᑎᐅᔪᑦ ᐊᒻᒪ ᓚᐃᓴᓐᓯᐅᔪᑦ ᐱᑕᖃᕆᐊᖃᕐᓂᐊᖅᑐᑦ: 

 ᐃᓄᐃᑦ ᓄᓇᖓᓐᓂ ᐊᑐᕐᓂᕐᒧᑦ ᓚᐃᓴᓐᓯ –ᑐᐱᕐᕕᐅᓂᐊᖅᑐᒥ, ᖃᑦᑕᐅᔭᐃᑦ ᐅᖅᓱᐊᓗᐃᑦ ᐃᓂᒋᓂᐊᖅᑕᖓᓂᒃ ᐊᒻᒪ 

ᓄᓇᒥᒃ ᖃᐅᔨᓴᕐᓂᕐᒧᑦ ᐃᑰᑕᕐᓂᕐᒧᑦ ᐊᒻᒪ ᐊᕙᑎᒧᑦ ᖃᐅᔨᓴᕐᓂᕐᒧᑦ. 

 ᒐᕙᒪᑐᖃᒃᑯᑦ ᓄᓇᖓᓐᓂ ᐊᑐᕐᓂᕐᒧᑦ ᐱᔪᓐᓇᐅᑎ– ᐃᑰᑕᕈᓐᓇᓂᐊᕐᓗᑎᒃ ᐊᒻᒪ ᐊᕙᑎᒥᒃ ᖃᐅᔨᓴᕐᓂᕐᒧᑦ, ᐊᒻᒪ 

ᑐᖅᑯᐃᓯᒪᓂᕐᒧᑦ ᐅᖅᓱᒃᓴᐅᔪᓂᒃ 

 ᑲᒥᓯᓇᐅᑉ ᓄᓇᖁᑎᖓ 

 ᓇᓗᓇᐃᒃᑯᑕᓕ B ᐃᒥᕐᒧᑦ ᓚᐃᓴᓐᓯ –ᐃᑲᔪᖅᑐᐃᔾᔪᑕᐅᓗᓂ ᐃᒪᖃᕆᐊᖃᕐᓂᕐᒧᑦ ᐊᒻᒪ ᐊᑦᑕᕐᕕᐅᔪᓄᑦ ᐃᑰᑕᖅᑐᑦ 

ᐊᒻᒪ ᑐᐱᖅᓯᒪᔪᑦ ᐊᐅᓚᓂᖏᓐᓄᑦ 

ᐊᒻᒪ ᓱᓕ, ᐊᒥᓱᑲᓪᓚᐅᔪᑦ ᖃᐅᔨᓴᕐᓂᕐᓂᑦᒧ ᐊᑦᑐᐊᔪᑦ ᐱᔪᓐᓇᐅᑎᑦ ᐊᒻᒪ ᓚᐃᓴᓐᓯᐅᔪᑦ ᐱᑕᖃᕆᐊᖃᕐᓂᐊᕐᒥᔪᑦ, ᐃᒪᐃᑦᑐᑦ: 

 ᖃᐅᔨᓴᕐᓂᕐᒧᑦ ᓚᐃᓴᓐᓯᐅᔪᑦ ᓄᓇᕗᒻᒥ ᖃᐅᔨᓴᖅᑎᒃᑯᓐᓄᑦ − ᖃᐅᔨᓴᕐᓂᕐᒧᑦ ᐆᒪᔪᓂᐅᓐᖏᑦᑐᖅ ᑕᕝᕙᓂ ᐱᓕᕆᐊᒥ 

 ᓚᐃᓴᓐᓯ ᐃᖅᑲᓗᓐᓂᒃ ᖃᐅᔨᓴᕋᒃᓴᐅᔪᓂᒃ − ᐃᒪᕐᒥᐅᑕᓕᕆᔨᒃᑯᓐᓂᑦ ᑲᓇᑕᒥ − ᖃᐅᔨᓴᕐᓂᐊᕐᓗᑎᒃ ᐃᖃᓗᓐᓂ ᐊᒻᒪ 

ᓇᔪᖅᐸᑦᑕᖏᓐᓄᑦ ᑐᕌᖓᓂᒃ ᖃᐅᔨᓴᕐᓂᕐᒥᒃ ᐱᖃᓯᐅᑎᓪᓗᒋᑦ ᐃᖃᓗᒐᓱᓐᓂ ᐊᒻᒪ ᑕᐃᒃᑯᓄᖓ ᕿᒥᕐᓗᖃᓐᖏᑦᑐᓄᑦ 

 ᐆᒪᔪᕐᓂᖅ ᖃᐅᔨᓴᕐᓂᕐᒧᑦ ᐱᔪᓐᓇᐅᑎ − ᐊᕙᑎᓕᕆᔨᒃᑯᓐᓂᑦ, ᓄᓇᕗᑦ ᒐᕙᒪᒃᑯᖏᓐᓂᑦ − ᖃᐅᔨᓴᕐᓂᐊᕐᓗᑎᒃ 

ᐆᒪᔪᕐᓂᒃ ᑕᕝᕙᓂ ᐱᓕᕆᐊᖑᓂᐊᖅᑐᒥ 

 ᖃᒻᒪᒥᓂᕐᓂᐊᕐᓂᕐᒧᑦ ᐱᔪᓐᓇᐅᑎ − ᐃᓕᖅᑯᓯᓕᕆᔨᒃᑯᓐᓂᑦ, ᓄᓇᕗᑦ ᒐᕙᒪᒃᑯᖏᓐᓂᑦ − ᖃᐅᔨᓴᖃᑦᑕᕐᓂᐊᕐᓗᑎᒃ 

ᖃᒻᒪᒥᓂᖅᑕᖃᕐᒪᖔᖅ ᑕᒪᒃᑯᓇᓂ ᖃᐅᔨᓴᕐᕕᐅᔪᓂ. 

 

  

 

 

 

 


